REZIME RADA

U radu na temu „Komparativna tehno-ekonomska analiza primjene toplotnih pumpi u Bosni i Hercegovini“ su opisane različite tehnologije izrade toplotnih pumpi. Također objašnjen je princip rada toplotne pumpe kao i prednosti i nedostaci pojedinih toplotnih izvora energije. Predstavljene su i ostale mogućnosti primjene toplotnih pumpi kao što su: priprema tople vode i daljinsko hlađenje.

Tehno-ekonomskom analizom obuhvaćen je proračun troškova primjene toplotne pumpe na konkretnom realnom primjeru, te proračun uštede zbog primjene iste. Na osnovu toga dobiveni su ekonomski pokazatelji isplativosti investiranja u toplotnu pumpu. Tehno-ekonomskom analizom na kraju, dat je prikaz osjetljivosti investiranja u toplotnu pumpu sa stajališta ekonomske isplativosti. Pritom su mjenjane cijene električne energije, plina i peleta, te broj dana potrebnih za grijanje i hlađenje.

Ova tematika predstavlja još uvijek nedovoljno istraženo područje u Bosni i Hercegovini. Geografski položaj naše zemlje pruža nam ogromne potencijale toplotnih izvora energije potrebnih za ovu tehnologiju. Oblici trenutnog načina grijanja i hlađenja stanovništva nude nam mogućnost da zamjenom sa toplotnim pumpama smanjimo vršne snage elektroenergetskog sistema i umanjimo emisiju štetnih plinova, što je u skladu sa politikom pridruživanja Evropskoj uniji.

Namjera rada ja da dokaže isplativost investiranja u ovakve projekte i kod nas, odnosno da posluži kao polazni materijal za dalja istraživanja u užim specijalističkim oblastima primjene toplotnih pumpi. Na kraju rada date su smjernice za dalja istraživanja i ukazani su glavni problemi realizacije ovakvih projekata u Bosni i Hercegovini.

